
Бул макалада кулатуунун тарыхый түпкүлүгү иликтөөгө 
алынып, байыркы кыргыз элинин тарыхый өнүгүүсүнө караш-
туу болгондуктан кыргыз элинин маданий мурасы  катары  ка-
ралат. Кыргыз Республикасынын Эгемендүүлүккө ээ болгон кү-
нүнөн тартып кыргыз элинин улуттук спортунун түрлөрү, 
улуттук салттарга негизделген элдик оюндардын кайрадан 
жаралуусу жана жаңылануу процесстери күч алгандыгын бел-
гилеп, көптөгөн илимий эмгектерде чагылдырылып келгени ай-
тылган. Учурда Кыргыз Республикасынын өнүгүүсүнүн жаңы 
коомдук-тарыхый шарттарында кулатуу күрөшү – улуттук 
спорттун түрү катары калыптанып, өлкөбүздө коомчулук-
тун, өзгөчө жаштардын кызыгууусун жаратууда. Замандын 
талаптарына жана коомчулуктун кызыгуусуна ылайык кула-
туу күрөшүнүн төрт версиясын талдоого алынып, кулатуунун 
ар бир түрүнө мүнөздөмө берилген, кулатуу күрөшү жаштар-
ды окутуу, тарбиялоо системасында өзгөчө орду бар болгон-
дугу тастыкталган. Кулатуунун «Түртүшүү» версиясы көп-
төгөң дене тарбия жана спорт боюнча адистери тарабынан 
иликтенип – эң гумандуу түрү деп табылгандыгына байла-
ныштуу, кулатуу күрөшүн жаштарды окутуу-тарбиялоодо, 
машыктыруу процессинде колдонуунун педагогикалык негизде-
рин илимий жактан тастыктоо максаты макаланын автор-
лору тарабынан коюлган.  

Негизги сөздөр: кулатуу, күрөш, тарых, өнүгүү, спорт, 
тарбия, элдик оюндар, тарбиялоо системасы. 

В данной статье рассматривается историческая состав-
ляющая борьбы кулатуу – как культурного наследия кыргыз-
ского народа, так как оно связано с историческими этапами 
развития древнего кыргызского народа. С момента обретения 
Кыргызской Республики Независимости, во многих научных 
трудах прослеживалась тенденция возрождения националь-
ных видах спорта, развития и обновления народных игр, осно-
ванных на национальных традициях. В настоящее время в но-
вых общественно-исторических условиях развития Кыргыз-
ской Республики борьба кулатуу - сформировался как нацио-
нальный вид спорта. Всевозрастающий общественный инте-
рес населения, особенно среди молодежи, объясняется зрелищ-
ностью кулатуу. Анализируя четыре разные версии борьбы ку-
латуу авторы отмечают, что борьба кулатуу как вид спорта 
занимает особое место в системе обучения и воспитания мо-
лодежи Кыргызстана. На основе изучения техники и тактики 
разных версий борьбы кулатуу специалистами по физической 
культуре и спорту версия “түртүшүү” была признана наибо-
лее гуманной. Авторы статьи поставили цель - научно обосно-
вать педагогические основы применения кулатуу в учебно-вос-
питательном  и тренировочном процессе. 

Ключевые слова: кулатуу, борьба, история, развитие, 
спорт, воспитание, народные игры, система воспитания. 

This article considers the historical component of the Kulatuu 
Wrestling as the cultural heritage of the Kyrgyz people, as it is as-
sociated with the historical stages of the development of the ancient 

Kyrgyz people. Since the moment of getting independence of the 
Kyrgyz Republic, many scientific works have traced the tendency of 
the revival of national sports, the development and renewal of folk 
games based on national traditions. Currently, in the new socio-
historical conditions of the development of the Kyrgyz Republic, 
Kulatuu Wrestling has formed as a national sport in the country. 
The increasing public interest of the population, especially among 
young people, is explained by the staginess of Kulatuu. Analyzing 4 
different versions of Kulatuu Wrestling, the authors note that kula-
tuu wrestling as a sport occupies a special place in the system of 
education and upbringing of the youth of Kyrgyzstan. Based on the 
study and analysis of the technique and tactics of the 4 versions of 
kulatuu wrestling, the version of “turtushuu” was recognized by 
specialists in physical culture and sports as the most humane. The 
authors of the article set a goal - to scientifically substantiate the 
pedagogical foundations of the use of kulatuu in the educational and 
training process. 

Key words: kulatuu, wrestling, history, development, sport, 
education, folk games, the system of education. 

Кыргыз Республикасынын Эгемендүүлүккө 
1992-жылы жетишкенден баштап улуттук спорттун 
түрлөрүнүн өнүгүүсүндө жаңы доор ачылгандыгы 
коомчулукка белгилүү. Азыркы учурда кыргыздар-
дын улуттук күрөш жана таймашуулары республи-
кабызда гана эмес дүйнөлүк денгээлде элдин кызы-
гуусун жаратууда.   

Кулатуу курөшүнүн түрлөрүн атайын адабият-
тарда  жана интернет булактарында Чыгыштын жеке-
ме жеке таймаштарына, гректердин «Панкратиону» 
жана Бразилиянын «Вале-Тудо» таймашууларына са-
лыштырылып келет. Бирок, кулатуу чыгыш же батыш 
өлкөлөрүнөн келген таймашуулардан айрымаланып 
келет.  

Улуттук күрөштүн, алардын ичинде жекече жеке 
таймашуулардын жаралышы кыргыздын элдик оозе-
ки чыгармаларында кеңири чагылдырылып келген 
[2]. Мисалы, Манас баатырга бир тууган катары бо-
луп калган кытайдын канзадасы Алмамбет баатыр 
«кол канжар» ыкмаларын, кыргыздардын аскерлери-
не башчы болгондо тараткандыгы жөнүндө тарыхый 
маалыматтар бар, андан сырткары Ашым Жакыптын 
“Тенир Манас” киптебинде орун алган [5]. 

Кыргыздар байыртадан аскердик даярдыгынына 
чоң маани берип, душмандардан коргонуу үчүн  бала 
чактан жаа атууга, жөө же атчан кармашууга, курөшү, 
кылыч менен салгылашууну, найза ыргытууну, аркан 
салууга ж.б. үйрөтүп келген.  

Кулатуунун – спорттун түрү катары жаштарга 
тарбия берүү,  ден соолугун чындоо, келечектеги ке-
сипке, аскердик кызматка даярдоо милдетин аткаруу 
менен, кыргыздын улуттук намысын коргоого, мам-
лекеттүүлүгүн сактап калууга болгон саламы талаш-
сыз денен ойдобуз. Учурда кулатуунун төрт версиясы 
бар: түртүшүү, мушташуу, таймаш жана эр таймаш.  

Ар бир түрү колдонулган ыкмалары менен жана 
таймашуунун мүнөзү менен өзгөчөлөнөт. Түртүшүү – 
атаандашына “зыян келтирбөө”  приниптерине таянуу 
менен кулатуунун техникалык ыкмаларын колдонуп 
келет. Кулатуунун калган түрлөрүндө кол жана бут 
менен соккулар, камоо, думуктуруу ж.б. “кырс” ыкма-
лары колдонулат [1, 2, 4].  

Тактап айтканда, “Эр таймаш” туруп жана пар-
терде сокку ыкмаларын колдонулган толук контактуу 
таймашуу. “Эртаймаш” мелдештери  эл аралык стан-
дарт менен кабыл алынган эрежелер боюнча өткөрү-
лөт. “Мушташуу” версиясында эреже боюнча партер-
де сокку ыкмаларын колдонууга тыйуу салынат. 

Адистер «Кол канжар» ыкмаларына окшоп кет-
кен салгылашуу, кармашуу ыкмаларды Япония, Кы-
тай жана башка өлкөлөрдүн күрөшүн изилдеп келген. 
Алардын машыгуу сабактарында окуучулар бири би-
ри менен таймашып турганда, чабуул жасаган спорт-
чу, же чабуулга каршы чабуул жасаган спортчу атаан-
дашты кол канжардын учу, мизи менен тийбей машы-
гып келгени айтылган.  

Кулатууда – колдун соккулары менен атаанда-
шын тийип, түртүп, турган ордунан кулаткан көнү-
гүүлөрүн – «Кол канжар» сабактарын – Темир Мука-
нович Турусбеков, фехтование боюнча Советтер сою-
зунун  спорт чебери, физика-математика илимдери-
нин кандидаты, Кыргызстанда каратэ федерациясын 
уюштуруучу адис, спортчуларды «Ак шумкар» мекте-
бинде балдарга кулатуунун негиздерин үйрөтүү ме-
нен жаңы ыкмаларды иштеп чыгып,  машыктырууда 
эң алгач колдонуп келген. 1980-жылдан тартып «Кол 
канжар» менен бирге  «Кол найза», «Кол калтек», 
«Куш», «Жаачы», «Жылаан» атту кулатуунун техни-
каларын  Т.Турусбеков жана анын кесиптештери 
А.Осмоналиев, К.Арпачиев ж.б. адистер кулатуу бо-
юнча спорттук секцияларын уюштуруп машыгуулар-
да колдонуп келген.   

«Бишкек шаамы» газетасына 7-апрель, 1993-жы-
лы алгач кулатуу жөнүндө «Чык, жекеге, кулатам!» 
аттуу журналист Кабыл Макешовдун макаласы жа-
рык көргөн,  кийин «Заман» газетасында (10-июнь, 
1994-жылы) «Кулачын керген – Кулатуу» макалада 
кулатуунун негиздөөчүчү тууралуу кийинкидей жаз-
ган эле: «Кудурети күчтүү, эрктүү адамдар гана жанар 
тоодой илимдеби, билимдеби, спорттобу айтор, бир 
тармакта өз нугун, жолун таап, башкаларга жол көр-
сөтүп, устат деген улуу наамга арзыйт. Ошолордун 
бири – кулатуу улуттук спорттун түрүн иштеп,  эл 

аралык деңгээлге чейин көтөрүп, калк арасына жай-
ылтып, өнөрү менен таанылган спорт чебери, устат 
Темир Турусбековдун зор эмгегин белгилейбиз. 
Т.Турусбеков 1984-1985-жылдары кулатуу аттуу 
спорттун жаңы түрүн ойлоп иштеп чыгып, кыргыз 
калкына тартуулады. Кулатууда байыркы  Манас ба-
баларыбыздын ой-тилеги, өнөрү, куш-жаныбарлары-
нын кыймыл-аракеттери камтылган...” («Заман» газе-
тасы, 10 июнь, 1994-ж.). 

Кулатуу боюнча 1986-жылда Токмок шаарында 
эң биринчи (жабык) мелдеши өткөрүлгөн. Таймашуу-
га 11 спортчу каттышкан: Базаркулов Азамат (Ток-
мок), Бикиев Шаатемир (Ысык-Көл), Джапаров Улан 
(Бишкек), Сариев Марлико (Жуля) (Сокулук), Осмо-
налиев Темирбек (Нарын), Майназаров Молдокадыр 
(Чу. Шалта), Абдынасыров Уран (Бишкек), Тайгуро-
нов Толкунбек (Токмок), Сагыналиев Калыбек (Чу, 
Шамшы), Баратов Малик (Чу, Искра), Шумахер 
Николай (Токмок).  

20-май 1990-жылы Кыргыз ССРде Чыгыш улут-
тук жекме жекенин федерациянын эксперттик комис-
сиясы тарабынан Кыргызстанда дүйнөдө жаңы жеке-
ме жеке спорттун түрү – Кулатуу күрөшү пайда бол-
гондугу жарыяланып бекиткен. 6-июлда 1990-жылы 
Чолпон-Ата шаарында Кыргыз Республикасынын Ку-
латуу күрөшү боюнча уюштуруучу конференция өт-
көн. Уюштуруу конференция Турусбеков Темир – Фе-
дерациянын төрагасын, Осмоналиев Адамалы – төр-
аганын орун басарын шайлады.  1990-жылы Ысык-
Көлдө Чолпон-Ата шаарын ипподромунда элге ачык 
кулатуунун мелдешти көрсөтүштү. Бул мелдеште 
Жаныбек Орозалиев, таласстан келген күрөшчү баш 
байгени ээ болгон. 1990-жылын күзүндө спортком-
ментатор Нуркас Мулладжанов Кыргыз мамлекеттик 
телевидение аркылуу эң биринчи жолу Борбордук 
Азияга кулатуу күрөшүн түртүшүү түрү тууралуу же-
кеме жеке спорт катары көрсөтүп кулактандырган. 
28-август 1990-жылы Кыргыз мамлекеттик дене тар-
бия жана спорт боюнча комитеттин төрагасы Эшим 
Кутманалиев №261 буйругунда  

1. Кыргыз ССРдин Кулатуу күрөшү боюнча фе-
дерациянын Уставын бекитилген;  

2. Кулатуу күрөшү боюнча Кыргызстандын би-
ринчилиги ар бир жылы өткөрүү бекиткен;  

3. Областтык, шаардык, райондук спорткомитет-
терге республиканын кулатуу күрөшүн өнүктүрүү жа-
на таратуу боюнча боюнча кулатуу күрөшүү федера-
цияга керектүү жардам көрсөтүү макамы берилген.  

20-декабрь 1990-жылы Кыргыз ССРнын Фрунзе 
шаарынын элдик депуттарынын Биринчи Май район-
дук Кенешинин аткаруу комитеттин (төрагасы Д.Рус-
тембеков) №618 чечиминде федерациянын Уставы 
катталлып бекитилген.  3-ноябрь 1991-жылы Кыргыз 
Республикасынын «Кулатуу» күрөшүнүн федерация-
сын (№235-күбөлүгү) Кыргыз Республикасынын 

юстиция министрлигин коомдук бирикмелердин 
реестрине катталган. Ишинин негизги максаттары 
Республикада спортту жана дене тарбиясын өнүктү-
рүү, спортчуларда патриоттук жана гуманисттик тар-
бия берүү деп белгиленген. Ошондон кийин улам Ку-
латуу федерациясы түзүлүп өлкөбүздүн ар аймагына 
аталган спорт түрү кеңири таркап, жаштар арасында 
расмий спорт мелдештери өткөрүлө баштайт. Кыргыз 
Республикасынын Кулатуу федерациясы расмий кат-
тодон өткөрүлүп, ыкмалары усулдук көрсөтмөлөрү, 
өзгөчөлүү белгиленип, такталып, Кыргызстандын та-
рыхындагы жаңы табылга катары бааланды. Темир 
Турусбеков шакирттери менен бирге «Намыс» жана 
«Кырк чоро» аскердик-өнөр мектептерин ачышты. 
Областарда, ири шаарларда кулатууга спорт катары 
жаштар кызыга башташты [1,3]. 

1991-жылдан бери ар бир жылда кулатуу күрөшү 
боюнча Кыргызстандын биринчиликтери өткөрүлүп 
башталды. 1991-жылда Кыргыз Республиканын би-
ринчи чемпионатында, кулатуу боюнча өнөрлөрү ме-
нен таанылып Жумагулов, Т.Алишев, А.Мукамбетов, 
Р.Кыдыралиев, К.Жунусалиевдер чемпионук наамга 
ээ болуп, баш байгеге арзышат. Кыздар арасындагы 
мелдеште Аида Мамытова, Зауре Самратова, Анара 
Сатынбаева өз салмактары боюнча атаандаштарын 
жеңип, алтын медалга ээ болуп, чемпион болушкан. 
Кийинки республиканын чемпионаттары зор салтанат 
менен өтүп, О.Тагаев, А.Осмоналиев, В.Цой, В.Фуко-
лов, А.Калматов, У.Кыштобаев, кыздардан Р.Лирова 
менен З.Самратова чоң ийгиликтерге жетишти.  

Кулатуу күрөшүн Ала-Тоонун аймагына жайыл-
тып, жаштарыгы үйрөтүп, эрк-кайратын курчутуп 
тарбиялаган Т.М. Турусбековго тилектеш болгон 
Ысык-Көлдөн Ш.Бикиев, Т.Сартбаев, Р.Кадыралиев, 
Таластан Ж.Орозалиев, Н.Соорбеков, Ш.Галиев, Ош-
тон Ч.Нишанов, Жалал-Абаддан К.Жунушалиев, На-
рындан М.Мамырканов, Чүй-Бишкектен А.Осмона-
лиев, К.Арпачиев жана башка машыктыруучу-ин-
структорлор үзүрлүү эмгектенип, кулатуунун ыкма-
ларын үйрөтүп, усулдук жана илимий изилдөө иште-
рин алып барышкан.   

Кийинки жылдары кулатуу боюнча көптөгөн 
жаңы адистер кошулду. Алардын арасында, Рашид 
Ташкеев – Сокулук райондун кулатуу күрөшү боюнча 
башкы тренери, Калыбек Сагыналиев – Токмок ша-
арын башкы тренери, Рыспек Төрөгелдиев – Ысык-
Көл областын федерациянын жетекчеси, Актан 
Ажымамбетов – Нарын областын федерациянын же-
текчиси, Ашымжан Эсенкулов – «Скорпион» атайын 
аскер бөлүмүнүн дене тарбия даярдыгынын башчы-
сы, Жаныбек Орозалиев – Талас областтык федера-
циянын президенти, Таалай Сартбаев – Балыкчы 
шаардык федерациянын президенти, Абдыразак 
Дуйшеев, Ибраев Раимбек, Аргалиев Данияр, Токо-

ров Талас ж.б. адистер кулатууну өнүктүрүүгө өз са-
лымдарын кошуп келген.      

1999-жылы – Эл аралык жекеме жеке спорттун 
түрлөрү боюнча Чемпионатка катышып  (Астана, Ка-
захстан) кыргыз спортчусу Букабаев Кубат баш бай-
гени алды. 2000-жылы Астанада өткөн эл аралык мел-
деште Аргалиев Данияр профессионал арасында чем-
пион болуп келген. Андан кийин 2002-жылы Бектур 
Кыдырмаев, 2005-жылда - Эмиль Токтогонов профес-
сионал-спортчулар арсында чемпиондук наамга ээ 
болгон. 2003-жылда жаш балдар арасындагы эл ара-
лык мелдеште Рашид Ташкеевдин кол алдында ма-
шыккан алты спортчу өз салмактарында биринчи 
орунду алган, кыздар арасынан Рашид кызы Камилла 
чемпиондук наамга ээ болду [3,6]. 

Азыркы учурда Кулатуу спорттун түрү катары 
эки багытта өнүгүп келет.  Биринчи багыт  – “Түртү-
шүү” версия менен машыгып, мелдештерге катышып 
келе жатат. Экинчи багыт – Кулатуунун мушташуу – 
“Эр таймаш” күрөшүнүн жекеме жеке таймашууларда 
сокку техникаларын өздөштүрүп, ооруксунтуу, ду-
муктуруу ыкмаларын колдонуу менен мушташуу ык-
маларга көңүл буруп калышты. “Эр таймаш” боюнча 
Кыргызстан, Россияда, Таиланд өлкөлөрүндө өткө-
рүлгөн мелдештерде кыргыз спортчулар ийгиликтер-
ди жаратууда.  

Дүйнөлүк “Эр таймаш” федерациясы – World 
Ertaymash Federation (WEF) түзүлөндүгү –  кулатуу-
нун бул версиясы да абдан популярдуу болуп жаткан-
дыгын тастыктайт.  Федерациянын президенти – Рус-
лан Кыдырмышев, вице-президенти – Эмиль Токтого-
нов кулатууну дүйнөгө эл аралык деңгээлде таанытуу 
максатында өз милдеттерин  аткарууда. 

Кулатуу күрөшү боюнча федерациянын жетек-
чилерди көптөгөн эл аралык байланыштарды түзүп, 
конгресстерге жана конференцияларга катышып, таж-
рыйба бөлүшүп, дүйнөгө мыкты кулатуу күрөшүнүн 
спортчуларын таанытып келүүдө: Ден соолук, деңе 
тарбия, спорт жана бий боюнча  Бүткүл дүйнөлүк 
Конгрессине 1995-жылы АКШда, 1997-жылы Түштүк 
Кореяда (ICHPER. SD World Congresses & Themes.  – 
International Council for Health, Physical Education, Re-
creation, Sport, & Dance), 1997-жылы Федерацияны 
деңе тарбия жана спорт илимдери, үйрөтүү, машыгуу 
жана камсыздандыруу боюнча Бүткүл дүйнөлүк кон-
ференцияда Сингапурда (AIESEP SINGAPORE 1997 - 
World Conference on Teaching, Coaching and Fitness 
Needs in the Sport Sciences). 

Корутунду. Кыргыз Республикасынын эгемен-
дүүлүккө ээ болгон күнүнөн тартып кыргыз элинин 
улуттук спортунун түрлөрү, элдик оюндардын кайра-
дан жаралуусу жана жаңылануу процесстери күч 
алып, көптөгөн илимий изилдөөчүлөрдүн кызыгуусун 
жаратып келген. Кулатуунун тарыхый түпкүлүгү бай-

ыркы кыргыз элинин тарыхый өнүгүүсүнө байланыш-
туу болгондуктан кыргыз элинин маданий мурастар-
дын катарында  каралгандыгы анык.  Кулатуу өнөрү 
куштай кыраакылыкка, кылычтай өткүрлүккө, кабы-
ландай шамдагайлыкка, туруктуулукка, адилеттүү-
лүккө үндөйт. Өлкөбүздүн жаңы коомдук тарыхый 
шарттарында кулатуу күрөшү – улуттук маданияттын 
бир бөлүгү катары өнүгүп келип, учурда улуттук 
спорттун түрү катары өз ордун ээлеп  келген.  

